
12 August 2020 

Dana 12. augusta obilježavao se Međunarodni dan mladih kojemu je cilj podići svijest 

svih građana, Europe i svijeta, o značenju mladih i njihovoj ulozi u društvu. Svrha obilježavanja 

ovog dana je usmjeriti pozornost na mlade koji se suočavaju sa raznim problemima, a kojih 

nije malo. Neki od navedenih problema s kojima se suočavaju mladi u Bosni i Hercegovini su 

velika stopa nezaposlenosti, iseljavanje, slaba uključenost mladih u politički život zajednice, 

nedostatak prostora za kvalitetno provođenje slobodnog vremena, nemogućnost 

osamostaljivanja itd. 

Odluka o obilježavanju Međunarodnog dana mladih 

je donesena 17. decembra 1999. godine, Generalna 

skupština Ujedinjenih naroda u svojoj rezoluciji je prihvatila 

preporuku Svjetske konferencije za mlade da će 12. august 

biti proglašen Međunarodnim danom mladih. Od 2000. 

godine do danas taj se dan kontinuirano obilježava, i to 

svake godine drugom temom.  

 

 

Ovogodišnja tema je „Aktivizam mladih za globalne promjene“ čime se ove godine 

željelo istaknuti način na koje angažman mladih na lokalnoj, nacionalnoj i globalnoj razini 

obogaćuje nacionalne i multilateralne institucije i procese, kao i izvlačenje pouka o kako se 

njihova zastupljenost i angažman u formalnoj institucionalnoj politici može značajno poboljšati. 

Kako se Ujedinjenim narodima navršava 75 godina, a preostalo im je samo 10 godina 

da dosegnu ciljeve Agende 2030., povjerenje u javne institucije je sve manje. Na 

međunarodnoj razini, u svjetlu političnog svijeta, međunarodni sistem upravljanja trenutno 

prolazi kroz krizu legitimnosti i relevantnosti. Konkretno, ova je kriza ukorijenjena u potrebi za 

jačanjem kapaciteta međunarodnog sistem da djeluje usklađeno i implementira rješenja za 

goruće izazove i prijetnje (primjeri uključuju neke od najgorih suvremenih sukoba i 

humanitarnih izvanrednih situacija, kao i globalni izazovi, poput epidemije COVID-19 i 

klimatskih promjena). 

